DEDIĈO DE LA KATEDRALO DE MILANO
(Homilio de mons. Giovanni Balconi, 18/10/2014)
En la verkoj de la orientaj teologoj oni diras, 
ke kiam Satano estis elpelita el la ĉielo, 
Adamo estis altigita al gloro, 
tiamaniere, ke ĉiuj vidu lian estecon de imago kaj simileco de Dio.

Adamo supreniris al la ĉielo sur fajra ĉaro, 
dum la keruboj kaj la serafoj kaj la anĝeloj benis kaj laŭdis la Sinjoron.

Edeno, specifas la orientaj teologoj, estas la Sankta Eklezio, 
kaj la Eklezio estas la dia mizerikordo, kiu elverŝiĝas sur ĉiuj homoj.

La Sinjoro parolis al Abramo: ne afliktiĝu, ĉar mi redonis al vi vian heredaĵon;
mi malbenis la teron pro vi, kaj mi gardis vin el malbeno.

Adamo portis kun si oron, incenson kaj mirhon kaj ilin kaŝis en kavernon, 
la groto de la trezoroj.

En ĉi tiun groton ni hodiaŭ eniras,
dum ni celebras la misteron de la Eklezio simbolitan de la Dediĉo de la Katedralo.

Kiel la tri magoj, ni prezentas al la Sinjoro oron, incenson kaj mirhon de nia preĝo kaj humile petegas:

Sinjoro, mi bezonas vin,


vian Mizerikordon.
Faru, ke ni ne perdu la dignecon, kiun al mi vi donis, 
kaj ke mi restadu en unueco kun la keruboj kaj la serafoj por vin laŭdi kaj beni.

Antonietta Lumini vivis ne proksime de Dio kaj de la Eklezio.
Ŝi konvertiĝis
kaj post sia konvertiĝo ŝi retiriĝis en lokon solecan de la urbo Florenco 
kaj ĉi tie vivas kiel anakoretino en silento kaj en serĉado,
pasia de la Sinjoro.

Kvin estas la subjektoj, kiuj agas en la Evangelio de Mateo.

1) la unua subjekto estas indikita per vorto ĝenerala: 
la tuta urbo malkvietiĝanta, dirante,

kiu estas ĉi tiu? 
Multaj personoj ne konas Jesuon;
ili deziras alproksimiĝi al li por esti rekovritaj de lia roso kaj liberigi la fajron, 
kiu bruligas la rubuson sen ĝin konsumi.

Ĉiuj personoj vivas proksime al ni;
ili estas niaj fratoj
kaj ni devas ilin helpi por trovi respondon al ilia malkvietiĝo.

Jesuo estas savanto de ĉiuj.

2) La dua subjekto: la homamaso.
La homamaso konas Jesuon
kaj lin rekonas kiel la profeton de Nazareth en Galileo.

En la preĝo de la komunio Sankta Simeono, la nova teologo, diris:
feliĉa kaj tremanta mi ricevas la lumon,
mi, kiu estas pajlo.
Mi dankas vin kore,
mi vin adoras kaj gloras.

3) La tria subjekto: tiuj, kiuj en la templo faras siajn aferojn kaj profitojn,
la vendantoj kaj la aĉetantoj.
Per ilia agado, ili vualas la sanktecon de la templo kaj de la domo de la Sinjoro.
La vorto “domo” alvokas la koncepton de intimeco kaj familiareco.
Ĝi ne estas palaco,
nek konstruaĵo;
ĝi estas domo.
Via koro estas la domo de la Sinjoro,
domo de la preĝo.
En via koro vi devas senti la ĉeeston de la Sinjoro.

4) la kvara subjekto: la antagonistoj de la Jesuo,
tiuj, kiuj ne akceptas Jesuon 

kaj lian agadon.
Ĉi tiuj ĉiam riproĉas

kaj kritikas
la kredantojn,
la Eklezion.
Ili ne ĝojas kun ĉi tiuj, kiuj hosanas Jesuon.
Ili volas silentigi tiujn, kiuj festas la Sinjoron.
Kiom da oblikvaj okuloj kontraŭ la Eklezio.
Sed se ne ĉeestus la Eklezio, kun ĉiuj ĝiaj bonaĵoj, la mondo kiel estus?

En hadit araba, oni rakontas la Historion de homo, kiu en vojo vidis puton.
Li soifis; haltis kaj trinkis.
Dum la promenado li vidis hundon manĝantan teron. 
Li pensis: ĉi tiu hundo suferas tion, kion mi suferis. 
Li revenis returnen, plenigis siajn botojn per akvo, kaj sensoifigis la hundon.
Al la Sinjoro plaĉis ĉi tio, kaj pardonis liajn pekojn.
Konsideru, ke, en la araba kulturo, la hundo estas besto ne multe aprecata.

5) la kvina subjekto:

La blinduloj,

la lamuloj,

la infanoj.
La blinduloj kaj la lamuloj petas de Jesuo la sanecon, 
kaj Jesuo forigas tion, kio malebligas vidi kaj promeni. 
La infanoj, per sia senkulpeco, benas la Sinjoron.
Ofte iliaj ĥoroj kantas en la Eŭkaristio.
Ilia entuziasmo trenas la adoltojn.

Infano indikis al la sankta paroĥestro de Ars la paroĥon.
La sankta paroĥestro diris al li:
vi indikis al mi la vojon de la paroĥo; mi al vi la vojon de la ĉielo.

En la “Aventuroj de kapitano Simpleton”,
Danielo Defoe rakontas la febron tropikan, 
kiu kaŭzas la deliron de la maristoj kaj halucinojn.
La maristoj kredis, ke la maro farigis grandan herbejon 
kaj deziris kaprioli pro ĝojo.

Ĉu eble ankaŭ ni havas niajn febrojn 
kaj faras el la Eklezio grandan herbejon por kaprioli?

Ĉu ne estas la Eklezio la loko por renkonti Jesuon kaj lian mizerikordon?

